
1.UVOD: 

Tema za ovaj seminarski rad jeste „Oblici organizacije pravne osobe“ u kome ću detaljno objasniti šta 
je to zapravo partnerstvo, šta su to inokosne pravne osobe, šta predstavlja korporacija itd. Ppored 
ovoga navesti ću i prednosti kao i nedostatke dioničkog društva, probleme dvostrukog oporezivanja i 
odvojeno vlasništvo od kontrole. 

U uvodnom dijelu ovog seminarskog rada objasnit ću šta je to računovodstvo, kako se dijeli kao i 
njegovu strukturu. Moram naglasiti da je sadržaj ili struktura računovodstva dinamička kategorija jer se 
sadržaj mijenjao onakoa kako se mijenjalo okruženje a samim time i koncept računovodstva. Sadržaj 
računovodstva direktno je uvjetovan konceptom, odnosno ciljevima računovodstva, pretpostavkama i 
računovodstvenim načelima. Savremeni koncept računovodstva sadržaj računovodstva podređuje 
ciljevima korisnika računovodstvenih informacija i te informacije su na prvom mjestu. 

2.POJAM, KARAKTERISTIKE i KLASIFIKACIJA RAČUNOVODSTVA: 

Računovodstvo predstavlja skup sinhronizovanih i međusobno usklađenih naučnih metoda putem 
kojih se obezbjeđuje evidentiranje određenih poslovnih događaja,analiza i kontrola tih događaja, 
planiranje ekonomskih događaja kao i informisajnje. Definicija računovodstva se zasniva na 
definisanju struktura računovodstva. 

Osnovni zadatak računovodstvene funkcije je da prikuplja, obrađuje i distribuira računovodstvene 
informacije u okviru preduzeća, ali i van preduzeća u skladu sa zakonima. Ova funkcija se razlikuje od 
finansijske fukcije po tome sto ima različite zadatke, organizaciju, i stručne kadrove. 

Računovodstvo se karakteriše i po tome što predstavlja: 

• Naučnu disciplinu 

• Aplikativnu disciplinu 

• Pedagošku disciplinu 

Računovodstvo kao naučna discipilina predstavlja oblast permanentnih naučnih istraživanja u cilju 
iznalaženja novih naučnih otkrića u oblasti računovodstva. 

